
Stuttgart

Silav hêja niştecîh û
welatiyên Stuttgart ê,
Di sala 1981 de min bi malbata xwere koçî Stuttgart ê
kir û ji wê demê heya niha ez li taxa Nordbahnhof bi
awayekî bextewar jiyan dikim. Berê li vê taxê bi
zêdetir kesên penaber ku li Postexanê û di rêya
trênê de dixebitîn jiyan dikir, lê îro zêdetir kesên li vir
jiyan dikin kesên teqawît bûnin. Ez bi awayekî
profesyonel li saziyek dewletê de wek karmendê
dewletê dixebitim.

Li welatê me Elmanya her ku diçe dewlemend
dewlementir dibin û feqîr jî feqîrtir dibin. Ev bê
gûman neheqiyek mezine. Bi taybet kes û malbatên
penaber di bin bandora vê neheqiyê denin. Herwiha
cûdakarî û nijadperestiya li himber rengên cûda, li
himber astengdaran, olê, zayendê û nasnameyên
cûda jî herku diçe zêdetir dibe. Em wek mirovên
democrat dibê bi biryar li himber vê derkevin. Ji ber
wê jî ev gelek salin ez di sendîka ver.di de wek
rêvebera konseya jinan ya heremî û wek endama
konseya jinan ya eyaletê xebatan dimeşînim.

Ez dixwazim Stuttgartek ku hemû mirov di nava
aramiyekê de jiyan dikin. Ji bo pirrengiya bajarê
Stuttgartê em biparêzin, dibê kîrayên bilind û
mesrefên jiyanê were daxistin.

Dema kîrayên bilind û buhabûna jiyanê were daxistin,
wê demê emê karibin pirrengiya vî bajarî jî biparêzin.

Tenê Partiya Çepan herdem polîtîkayên
wekheviya sosyal, parastina xwezayê, aştî û
himber derketina nijadperestiyê bi awayekî
aktîf meşandiye. Ji bo wê jî ez ji we dixwazim
ku hun bi awayekî xurt piştgirî û dengên xwe
bidin Partiya Çepan (Die LINKE) û min. 

